
SOBRE AS CONSECUENCIAS DO TERREMOTO DE HAITI

O pasado 12 de xaneiro tivo lugar un forte sismo en Haiti, con
epicentro localizado a 15 quilémetros de Puerto Principe, que
causou entre 150.000 e 200.000 mortos, asi como tres milléns de
damnificados, de acordo con estimacions do propio Goberno
haitiano e organismos internacionais, € a case completa
destrucion de infraestruturas e comunicacions do que xa era o
pais mais pobre de Ameérica.

Mais de duas semanas despois do sismo, moitas familias
haitianas ainda esperan unha tenda que lles sirva de refuxio e
alimentos para poder sobrevivir as proximas semanas. O tremor
do 12 de xaneiro deixou un millobn de persoas sen teito,
principalmente na capital de Puerto Principe. Dependen agora
da axuda internacional e dos seus veciios para sobrevivir.

Antes do sismo do pasado 12 de xaneiro Haiti xa era un pais
cunha situacion social extremadamente grave, marcada por
unha pobreza endémica, critica e profundamente inequitativa.
Os niveis de pobreza de Haiti xa eran daquela tres veces
superiores aos da media de América Latina e do Caribe. Haiti
ocupaba o posto 153 de 188 no indice de desenvolvemento
humano (IDH) do Programa das Nacidns Unidas para o
desenvolvemento (PNUD).

Conscientes da dramatica situacion que vive o pobo haitiano,
o Parlamento de Galicia quere expresar a sua solidariedade
coas vitimas e cos seus familiares e unirse ao esforzo sostido
gue, alén das xudas de emerxencia, debe realizar a
comunidade internacional para lles asegurar aos haitianos e as
haitianas un futuro seguro.

